
Skupština Privredne komore Kantona Sarajevo, na prijed-
loge Upravnog odbora Komore, na svojoj osmoj sjednici, 
održanoj 18.12.2013. godine, jednoglasno je usvojila go-
dišnja dokumenta Komore, i to: 
•	 Izvještaj o radu za 2013. godinu
•	 Program rada za 2014. godinu
•	 Rebalans finansijskog plana za 2013. godinu
•	 Finansijski plan za 2014. godinu.
	 Izvještaj o radu za 2013. godinu podnio je pred-

sjednik Komore Kemal Grebo, informišući prisutne o pro-
gramskim zadacima koji su realizovani u 2013. godini, uz 
napomenu da su uporedo  realizirane i mnoge aktivnosti 
koje nisu bile predviđene Programom rada. Rezultati su 
ostvareni zahvaljujući dobroj i koordiniranoj aktivnosti 
organa, stručnih tijela i velikoj angažovanosti zaposlenika 
Stručne službe Komore, kao i dobroj saradnji sa drugim 
organima i institucijama.
	 Što se tiče zastupanja interesa privrede, Komora 
je u postupcima donošenja zakona, drugih propisa, mje-
ra ekonomske politike i instrumenata kojima se uređuje 
ekonomski položaj privrednih subjekata i drugo, direktno 
konsultovala svoje članstvo, iz čega su proizašli konkretni 
prijedlozi i inicijative (preko 30), koje su upućene nadlež-
nim organima.   
	 Sačinjene su mjesečne, polugodišnje i godišnja in-
formacija o osnovnim indikatorima stanja privrede Kanto-
na Sarajevo. 
	 Tokom godine provođene su brojne aktivnosti 
po projektima: EUbuild Energetska Efikasnost, HACCP, 
ENERESE, WeB i Prilika Plus. Pripremljeno je preko 14 
različitih aplikacija za projekte koji se finansiraju iz među-
narodnih i domaćih izvora.

Zasjedali Skupština i UO Komore

Jednoglasno usvojena 
godišnja dokumenta Komore

	 Članovi Komore su u 2013. godini kontinuirano 
obavještavani o svim značajnijim aktivnostima Komore, 
tako da im je upućeno  preko 100 konkretnih obavijesti 
koje su se prvenstveno odnosile na propise, edukaciju, po-
slovne susrete i drugo. Komunikacija sa članstvom ostva-
rivana je i kroz neposredne kontakte, putem interneta, 
Glasnika Komore i ostalih medija. 			 
Provođene su pripreme za Osnivačku skupštinu Udruženja 
poslodavaca, a provedene su i tri ankete među članstvom. 
	 Međukomorska saradnja ostvarena je sa komora-
ma sa područja BiH, kao i van granica naše zemlje, putem 
organiziranja međukomorskih sastanaka, privrednih su-
sreta, učešća na sajmovima, prije svega domaćim, posjete 
delegacija, pojedinačnih upita članova,  pojedinih komora 
i slično. 
	 Mnoge međunarodne organizacije i institucije su 
ostvarile kontakt sa Komorom, počev od Svjetske banke, 
UNDP, USAID, GTZ i dr. Organizirano je više sastanaka 
sa predstavnicima firmi iz inozemstva.
	 Kontinuirano se prate propisi, kao i privredna 
kretanja u Kantonu Sarajevo, FBiH i BiH, sa spoljnotrgo-
vinskom razmjenom, kao i aktivnosti o SSP-u, sporazumu 
CEFTA, aktuelnostima u EU i procesu pridruživanja BiH 
EU, tenderima i ostalim relevantnim događajima i infor-
macijama.
	 U skladu sa Programom edukacije za 2013. i u sa-
radnji sa partnerima, realizovano je ukupno 17 seminara i 
radionica. Seminarima su prisustvovala 293 polaznika, iz 
95 firmi. 
	 Tokom godine Komora je nastavila sa aktivnosti-
ma vezanim za zaštitu okoline i održivi razvoj, primjenu 
okolinskih propisa na području Kantona Sarajevo, zastu-
panju interesa članova Komore u okolinskoj problematici, 
kao i plasiranju aktuelnih informacija i podataka svojim 
članovima.
	 Intenzivirane su aktivnosti nastupa na sajmovima 
u zemlji, tim prije imajući u vidu dobru poslovnu saradnju 
sa organizatorima sajmova i pogodnostima koje su pruže-
ne Komori. Prezentirani su proizvodi i usluge članova na 
sajmovima: SAGRA 2013, EKOBIS 2013, Ifatex 2013, 20. 
ZEPS 2013 i Dani jabuke 2013. 
	 Kako bi se promovisala privreda Kantona Sarajevo 
i obezbijedile dodatne informacije o aktivnostima i usluga-
ma Komore, u okviru finansijskih mogućnosti, nastavljena 
je publicistička djelatnost Komore. 
	 Zabilježen je aktivan rad organa i stručnih tijela 
Komore, u skladu sa Zakonom, Statutom i drugim općim 
aktima Komore. Na sjednicama su redovno razmatrane in-
formacije o radu Komore, analizirani rezultati poslovanja 
privrede, vršene korekcije u prioritetu aktivnosti, zavisno 
od aktuelne privredne situacije i zahtjeva članova i o tome 
se upoznavalo članstvo Komore i šira javnost. Pored toga, 
održane su sjednice Savjeta za trgovinu i Savjeta za ugo-
stiteljstvo i turizam, na kojima su razmatrana određena 
pitanja i problemi specifični za ove oblasti privrede, kao i 
pitanja od interesa za cjelokupnu privredu.  
	 Stručna služba Komore pružala je punu podršku 
realizaciji programiranih zadataka i obezbjeđivala neop-
hodne uslove za rad organa i stručnih tijela Komore. 

	 Jedan od važnijih zadataka Komore predstavlja 
unapređenje saradnje Komore i medija. U obostranom in-
teresu zadržan je kvalitet informacija, uz krajnje objektiv-
no izvještavanje o Komori. 
	 Iako su ispunjeni programski zadaci, osnovni 
ograničavajući faktor u radu Komore bila je teška finansij-
ska situacija. Tome je doprinijelo, između ostalog, uvođe-
nje dobrovoljnog članstva u Komori i stalno odugovlačenje 
donošenja novog Zakona o privrednim komorama u FBiH, 
kao i prethodno navedeni razlozi. 
	 Govoreći o Programu rada za 2014. godinu, izložio 
je Ppedsjednik Komore da su njime obuhvaćene  glavne 
aktivnosti Komore, koje će se po potrebi mijenjati i prila-
gođavati aktuelnoj privrednoj situaciji, zahtjevima člano-
va, organa i stručnih tijela Komore i izvršenju Finansijskog 
plana za 2014. godinu.
	 Primaran zadatak kroz realizaciju planiranih ak-
tivnosti bit će održanje Komore, kroz obezbjeđenje pri-
hoda kojim će se omogućiti održavanje likvidnosti, te 
zadržavanje postojećeg i povećanje broja novih članova. 
Osnovni  ciljevi koji se žele ostvariti realizacijom Progra-
ma rada Komore su: proširiti obim i povećati kvalitet uslu-
ga; stalno podsticati razvoj i djelatnosti poslovnog sektora; 
podići nivo spremnosti članova Komore za pristup tržištu 
Evropske unije; nastaviti sa edukacijom kadra; realizirati 
aktivnosti iz projekata koji se finansiraju iz fondova EU; 
jačati utjecaj na državne organe kod donošenja, izmjena i 
dopuna propisa; ostvariti utjecaj Komore kod donošenja 
razvojnih dokumenata KS; uključiti Komoru u tripartitni 
ekonomsko-socijalni dijalog; provoditi Kodeks poslovne 
etike članova Komore; povećati ulogu Komore u rješavanju 
međusobnih sporova između članova; unapređivati sistem 
upravljanja kvalitetom; nastaviti aktivnosti na donošenju 
novog Zakona o komorama.
	 Nakon izlaganja po navedenim dokumentima, 
potpredsjednica Skupštine Komore Mirjana Moćević je 
pohvalila prezentirane aktivnosti, posebno ističući zasluge 
predsjednika Komore, kojem je zaželjela uspješan rad i u 
narednom periodu.
	 Predsjednik Skupštine Komore Muhamed Šaćira-
gić je istakao da je polje djelovanja Komore u proteklom 
periodu bilo obimno i da je u realizaciji svih naprijed na-
vedenih aktivnosti nesumnjivo uložen veliki trud, konsta-
tujući da, unatoč svim nastojanjima da se ukaže na pro-
blematiku i kreira povoljniji poslovni ambijent, od strane 
nadležnih organa nije uslijedio nikakav odgovor. Shodno 
tome, predložio je da se u narednom periodu inicira sasta-
nak organa Komore i Vlade Kantona Sarajevo, na kojem bi 
se trebala razmatrati ukupna privredna situacija.
	 Sekretar Komore Muamer Mahmutović je u izla-
ganju Rebalansa finansijskog plana za 2013. godinu in-
formisao prisutne da je na 18. sjednici Upravnog odbora 
razmatrana Informacija o poslovanju Komore. Podaci koji 
su tada prezentirani ukazivali su već tada da će Komora 
ostvariti negativni finansijski rezultat do kraja godine, što 
je rezultat, prije svega, ukupnog stanja u domaćoj privredi.

U privredi je u 2013. godini, zbog smanjene konkurentno-
sti, izazvane teškim uvjetima privređivanja, došlo do zasto-
ja u proizvodnji i pružanju usluga, što se u krajnjem efektu 
odrazilo na zatvaranje većeg broja privrednih subjekata i 
otpuštanje zaposlenih. Istovremeno je smanjena apsorpci-
ja privrede i mogućnosti za novo zapošljavanje, te je broj 
nezaposlenih povećan, kako zbog gubitka radnih mjesta, 
tako i zbog nemogućnosti otvaranja novih radnih mjesta, a 
u međuvremenu je pristigao jedan broj onih koji su završili 
obrazovanje i traže zaposlenje.
	 Ovo je na tradicionalnoj novogodišnjoj konferen-
ciji za novinare, održanoj 19. decembra 2013. godine, ista-
kao predsjednik Privredne komore Kantona Sarajevo gosp. 
Kemal Grebo. U svom govoru osvrnuo se na rezultate po-
slovanja privrede Kantona Sarajevo u 2013. godini, na nove 
prijetnje u 2014. godini, te predočio prisutnim novinarima 
konkretne prijedloge mjera za poboljšanje poslovnog am-
bijenta, koje je sačinila Privredna komora Kantona Saraje-
vo.
	 “Vlasti su potrošile vrijeme u “jalovim” raspravama 
u kontinuitetu namjerno izazvanih političkih kriza, a pri-
vredu su prepustili menadžerima da se snalaze kako znaju i 
umiju. Samo umijećem i velikom snalažljivošću jednog broja 
menadžera iz privrede nije došlo do još većih posljedica, a 
posljedice na privredu, stanovništvo, ali i vlasti su višestru-
ke”, kazao je gosp. Grebo, naglasivši da su nedostatak po-
sla i nemogućnost otvaranja novih radnih mjesta još više 
produbili problem održavanja, pa i pad postojećeg nivoa 
životnog standarda stanovništva.
	 Kako to ocjenjuju u Komori, smanjenje obima 
privrednih aktivnosti, smanjenje broja zaposlenih, te sma-
njenje opće potrošnje, neminovno se negativno odrazilo 
na budžetske prihode na svim nivoima državnog organi-
zovanja i skoro svi budžeti zabilježili su deficit. Vlasti su 

ovaj problem nastojale riješiti zaduživanjem kod MMF-a 
i komercijalnih banaka, ali ta sredstva su uglavnom bila 
usmjerena na javnu potrošnju za vlastite potrebe i pokriva-
nje elementarnih potreba proizašlih iz tzv. zakona socijalne 
zaštite, kako bi odgodili veći socijalni bunt, budući da se 
bliže novi izbori. Budući da su iscrpljene sve rezerve po-
stavlja se pitanje kako će se u 2014. godini pokriti rastući 
budžetski rashodi, s obzirom da su izvori budžetskih pri-
hoda jako ograničeni.
	 “Ukoliko se nastavi trend smanjenja privrednih ak-
tivnosti, realna je ocjena da će u 2014. godini biti još teže 
privređivati i moguće je očekivati dalje produbljivanje krize, 
sa nesagledivim posljedicama. Ovdje treba svakako imati u 
vidu visoke obaveze koje dospijevaju u idućoj godini po osno-
vu otplate kredita, kao i činjenicu da je 2014. godina izborna 
godina i da će se vlasti uglavnom fokusirati na predizbornu 
kampanju i neće previše vremena posvetiti rješavanju pri-
vrednih problema. Ukoliko 2014. godina ne bude stabilizira-
juća, bit će uznemirujuća”, upozorava predsjednik Komore. 
	 Upravo iz tog razloga Privredna komora Kantona 
Sarajevo sugeriše vlastima da iskoriste predizbornu kam-
panju donošenjem konkretnih mjera, kojima će se vidno 
poboljšati uvjeti privređivanja i zaustaviti negativni tren-
dovi u privredi. Samo na taj način mogu računati na povo-
ljan izborni rezultat.
	 Da bi se zaustavili negativni trendovi iz 2013. go-

Sumiranje privrednih rezultata u 2013. godini

Ukoliko 2014. godina ne bude stabilizirajuća, 
bit će uznemirujuća

dine, kao i iz ranijih godina, potrebna je hitna reakcija vla-
sti. Neka od najvažnijih pitanja, koje je istakao gosp. Grebo 
su:
	 Donijeti novu razvojnu strategiju za period 2014.-
2020. godine, s mjerama kojima bi se zaustavilo dalje pro-
dubljivanje krize, stabilizovala privreda i stvorile osnove za 
dalji razvoj. U strategiji je neophodno dati prioritet razvoju 
proizvodnih djelatnosti. Posebno je važno definisati pro-
jekte iz oblasti javnih investicija, ali i druge za koje je mo-
guće obezbijediti sredstva iz EU fondova.
	 Hitno rasteretiti privredu od raznih fiskalnih i 
parafiskalnih opterećenja, koja dolaze sa svih nivoa držav-
nog organizovanja. Skoro sve privredne komore u FBiH, a 
posebno Privredna komora Kantona Sarajevo, su dale svoj 
doprinos prijedlozima za rasterećenje privrede i ti prijed-
lozi su već upućeni vlastima. Preovladava mišljenje da par-
cijalna rješenja u domenu fiskalne politike ne mogu dati 
odgovarajući rezultat, nego samo sveobuhvatna poreska 
reforma koja bi značajan dio fiskalnog opterećenja zarada 
prebacila na oporezivanje potrošnje. 
	 Poreskom reformom bi se radikalno promijenio 
sadašnji sistem poreza i doprinosa s ciljem rasterećenja 
privrede, povećanja konkurentnosti i izvozne sposobnosti 
domaćih firmi, bržeg privlačenja investicija (stranih i do-
maćih), bržeg osnivanja novih privrednih subjekata, bržeg 
zapošljavanja i sigurnijeg finansiranja budžeta i socijalnih 
fondova. 
	 Ekonomska analiza sugeriše da bi poreska reforma 
vodila efikasnijoj raspodjeli resursa, stimulisalo bi se zapo-
šljavanje i proizvodnja, dok bi se destimulisali potrošnja i 
uvoz. Promjena poreskog sistema bi pomogla da se ublaže 
najveće makroekonomske neravnoteže bh. ekonomije, a 
to su visok trgovinski deficit, visok nivo potrošnje i nizak 
nivo investicija. Prebacivanjem poreskog tereta sa oblasti 
najviših poreskih utaja (zarade) na oblast gdje je najteže 
vršiti poreske utaje (PDV), automatski bi se smanjio obim 
sive ekonomije i zaštitili bi se privredni subjekti koji poslu-
ju u legalnim tokovima od nelojalne konkurencije, sklone 
poreskim utajama.
	 Rezerve u rasterećenju privrede postoje na svim 
nivoima državnog organizovanja, od državnog preko enti-
teskog nivoa do nivoa kantona, gradova i općina, i svako na 
svom nivou trebao bi hitno pokrenuti mjere u tom pravcu.
	 Hitno bi trebalo pokrenuti mjere u borbi protiv ga-
lopirajućeg rasta nelikvidnosti privrednih subjekata, te po-
kušati osloboditi dio zarobljenih sredstava u neriješenim 
dužničko-povjerilačkim odnosima, putem multilateralne 
kompenzacije, a paralelno s tim raditi na zakonskim rješe-
njima trajnog uklanjanja uzroka nelikvidnosti.
	 Ukoliko bi se naprijed navedeno realiziralo, te ako 
bi u narednom periodu došlo do odgovarajuće političke 
stabilnosti, realno bi bilo očekivati povećanje interesa za 
investicije i povećanje investicione sposobnosti doma-
će privrede. Ovim bi se na najbolji način valorizovali svi 
uloženi napori u pravcu poboljšanja uvjeta privređivanja, 
a to bi se pozitivno odrazilo, prije svega na povećanje pro-
izvodnje i usluga, smanjenje deficita u robnoj razmjeni sa 
inostranstvom, osnivanje i otvaranje novih privrednih su-

bjekata i rast zaposlenosti, povećanje opće potrošnje i veći 
priliv budžetskih prihoda, a sve skupa bi utjecalo na po-
boljšanje standarda stanovništva.
	 Na kraju, predsjednik Komore se u kratkim crtama 
osvrnuo na rad ove asocijacije u 2013. godini, uz isticanje 
činjenice da su uvjeti privređivanja u kojima je djelovala 
privreda određivali i sadržaj i način rada Komore.
	 Bez obzira na sve teškoće sa kojima se susretala u 
2013. godini, Komora je realizovala aktivnosti predviđene 
Programom rada za 2013. godinu. Činjenica je da u Zako-
nu o privrednim komorama u FBiH postoji jasna odredba 
kojom su definisana pitanja na kojima se ostvaruje par-
tnerska saradnja vlasti sa privrednim komorama, nažalost 
do toga nije došlo. 
	 Komora je u postupcima donošenja zakona, dru-
gih propisa, mjera ekonomske politike i instrumenata ko-
jima se uređuje ekonomski položaj privrednih subjekata 
i drugo, direktno konsultovala svoje članstvo iz čega su 
proizašli konkretni prijedlozi i inicijative, koje su upućene 
nadležnim organima. 
	 Organizovano je više sastanaka, proširenih sjedni-
ca organa upravljanja, zajedničkih sastanaka privrednika i 
predstavnika vlasti i sl. na kojima je razmatrana aktuelna 
privredna situacija i mjere na ublažavanju posljedica svjet-
ske ekonomske krize na privredu KS.
	 Posebna pažnja posvećivala se problematici vanj-
skotrgovinske razmjene, podsticanju izvoza i stvaranju 
izvozno-stimulativnog i podsticajnog privredno-sistem-
skog ambijenta. 
	 Provođene su i aktivnosti iz domena zastupanja 
interesa privrede, razvoja poduzetništva, ekonomskih po-
slova sa inozemstvom, edukacije, informatičkih usluga, 
zaštite okoline i održivog razvoja, izdavanja publikacija, 
prezentacija, promocija, sajmova, poslovnih usluga za čla-
nove, druge firme i poslovne partnere iz zemlje i inozem-
stva, kao i brojne druge aktivnosti. 

Na osnovu statističkih podataka objavljenih od strane 
Zavoda za informatiku i statistiku KS, Federalnog zavo-
da za statistiku, Službi za zapošljavanje KS i FBiH, te po-
dataka Vanjskotrgovinske komore, u periodu I-IX 2013. 
godine na području Kantona Sarajevo i Federacije BiH 
ostvareni su sljedeći rezultati:

Obim industrijske proizvodnje manji za 1,4%

Fizički obim industrijske proizvodnje u Kantonu Sarajevo 
u periodu I-X 2013. godine manji je od obima proizvodnje 
iz istog perioda prethodne godine za 1,4%. 
	 Posmatrano po područjima, proizvodnja u prera-
đivačkoj industriji u Kantonu Sarajevo je manja za 1% u 
odnosu na I-X 2012. godine, dok je proizvodnja i snabdi-
jevanje električnom energijom i plinom manja za 17,8% u 
odnosu na I-X 2012. godine (za djelatnost vađenja ruda i 
kamena nisu objavljeni podaci za period I-X 2013. godine).
	 Na nivou Federacije BiH u periodu I-X 2013. go-
dine u odnosu na isti period prošle godine došlo je do rasta 
fizičkog obima industrijske proizvodnje za 7%. 
	 Prerađivačka industrija u Federaciji BiH bilježi 
rast obima proizvodnje od 9,6% u odnosu na I-X 2012. go-
dine. Rast je zabilježen i kod djelatnosti proizvodnje i snab-
dijevanja električnom energijom i plinom i to od 10,6%, 
dok je djelatnost vađenja ruda i kamena ostvarila za 10,9% 
manji obim proizvodnje. 
	 Od 21 grane prerađivačke industrije Kantona Sa-
rajevo, u oktobru 2013. godine u odnosu na prosjek 2012. 
godine, dvanaest (12) grana zabilježilo je rast proizvodnje, 
dok je preostalih devet (9) grana ostvarilo manji nivo proi-
zvodnje (ne prikazuju se podaci za uporedne periode).

	 Rast fizičkog obima proizvodnje zabilježen je u sli-
jedećim djelatnostima prerađivačke industrije:
•	 Proizvodnja gotovih metalnih proizvoda, osim mašina 

i opreme (81,1%),
•	 Proizvodnja ostalih nemetalnih mineralnih proizvoda 

(56,8%),
•	 Proizvodnja duhanskih proizvoda (44,8%),
•	 Proizvodnja računara, te elektroničkih i optičkih pro-

izvoda (42%),
•	 Proizvodnja električne opreme (41,3%) itd.

Na drugoj strani, veliki pad proizvodnje zabilježen je kod 
slijedećih djelatnosti prerađivačke industrije:
•	 Proizvodnja baznih metala (-54,8%),
•	 Proizvodnja pića (-46,7%),
•	 Proizvodnja koksa i rafiniranih naftnih proizvoda 

(-46,3%),
•	 Proizvodnja odjeće (-44,6%),
•	 Štampanje i umnožavanje snimljenih zapisa (-19,6%), 

itd.
	 U okviru glavnih industrijskih grupacija u Kanto-
nu Sarajevo, u periodu I-X 2013. godine u odnosu na isti 
period prošle godine, rast proizvodnje zabilježen je kod 
kapitalnih proizvoda (41,2%), te intermedijarnih proizvo-
da1 (0,8%). Istovremeno, proizvodnja energije manja je za 
18,1%, dok je proizvodnja trajnih proizvoda za široku po-
trošnju2 i netrajnih proizvoda za široku potrošnju3 manja 
za 15,1%, odnosno 3%.

Pad proizvodnje i prodaje šumskih sortimenata

U periodu I-IX 2013. godine, u Kantonu Sarajevo, proizve-
deno je 107 hiljada metara kubnih šumskih sortimenata, 
što je u odnosu na uporedni period prošle godine manje za 
4,5%. Istovremeno, prodano je ukupno 105 hiljada metara 
kubnih šumskih sortimenata ili 7,9% manje u odnosu na 
I-IX 2012. godine. 
	 Na nivou Federacije BiH u periodu I-IX 2013. go-
dine proizvedeno je 1.589 hiljada metara kubnih šumskih 
sortimenata, što je za 6,3% više u odnosu na I-IX 2012. go-
dine, dok je prodaja iznosila 1.457 hiljada metara kubnih, 
što predstavlja smanjenje od 0,4% u odnosu na uporedni 
period prošle godine.

1	  Proizvodi koji se koriste kao input u proizvodnji drugih 
dobara/poluproizvodi (šećer, čelik, automobilski motori i sl.)
2	  Proizvodi čiji je vijek trajanja duži od tri godine (automobili, 
kućanski aparati, namještaj, sportska oprema, igračke i sl.)
3	   Proizvodi koji se odmah konzumiraju i čiji vijek trajanja 
ne prelazi tri godine (kozmetika, proizvodi za čišćenje, hrana, odjeća, 
obuća i sl.)

Informacija o ostvarenim kretanjima 
u privredi Kantona Sarajevo

Građevinarstvo

Vrijednost izvršenih građevinskih radova u Federaciji BiH 
na kraju septembra tekuće godine iznosila je ukupno 595,3 
miliona KM, što znači da je realizovano 79,8% od ukupne 
vrijednosti ugovorenih radova (745,5 miliona KM). U od-
nosu na I-IX 2012. godine vrijednost izvršenih radova je 
veća za 119,3 miliona KM, odnosno 10%. U ukupnoj vri-
jednosti građevinskih radova na zgrade se odnosi 31,7% 
odnosno 189 miliona KM, dok se ostatak vrijednosti od 
68,3% ili 406,3 miliona KM odnosi na ostale građevine. 
Vrijednost izvršenih radova u visokogradnji manja je za 
12,4% u odnosu na prošlogodišnju vrijednost, dok je s dru-
ge strane došlo do povećanja vrijednosti izvršenih radova u 
niskogradnji za 24,8%. 
	 Zabilježen je i pad broja zaposlenih u građevinar-
stvu za 6,8% (septembar 2013. godine), gdje se od ukupno 
21.267 zaposlenih 43,3% (9.219) odnosi na radnike na gra-
dilištima. 
	 Prosječna neto-plaća u ovoj djelatnosti na kraju 
septembra 2013. godine, na nivou Federacije BiH, iznosi-
la je 532 KM, što je za 0,3% više u odnosu na neto-plaću 
isplaćenu u istom mjesecu prošle godine. 

Trgovina na malo s najvećim učešćem u prometu

Ukupan promet trgovine na malo (bez PDV-a) u Kantonu 
Sarajevo za period I-X 2013. godine iznosio je 2,1 milijardi 
KM, što je za 2,1% manje u odnosu na isti period 2012. 
godine. 
	 Najveće učešće u prometu, prema pretežnoj djelat-
nosti, ostvareno je u trgovini na malo u nespecijalizovanim 
prodavnicama (43,5%), potom u ostaloj trgovini na malo 
u specijalizovanim prodavnicama (17,1%), zatim u trgovi-
ni na malo gorivima i mazivima (16,4%), trgovini na malo 
hranom, pićima i duhanskim proizvodima u specijalizira-
nim prodavnicama (4,9%), ostaloj trgovini na malo izvan 
prodavnica (0,5%), te ostalim djelatnostima (17,6%).
	 Rast prometa u trgovini na malo u oktobru 2013. 
godine u odnosu na oktobar 2012. godine zabilježen je 
kod:
•	 trgovine ostalim živežnim namirnicama u specijalizo-

vanim prodavnicama (304,5%),
•	 trgovine namještajem, opreme za rasvjetu i predmeta 

za domaćinstvo (66,2%),
•	 ostale trgovine na malo u specijaliziranim prodavnica-

ma (20,5%),
•	 trgovine duhanskim proizvodima (4,2%),
•	 trgovine kozmetičkim i toaletnim proizvodima (3,2%), 

itd.

Pad prometa u odnosu na oktobar 2012. godine zabilježen 
je kod:
•	 trgovine električnim aparatima za domaćinstvo, radio 

i TV uređaji (-55,1%),
•	 prodaje hljeba, peciva, kolača, tjestenina, slatkiša 

(-30,4%),
•	 trgovine alkoholom i drugim pićima (-28,6%),

•	 trgovine željeznom robom, bojom, staklom, i ostalim 
građevinskim materijalima (-23,1%),

•	 ostale trgovine na malo izvan prodavnica (-12,4), itd.

Na nivou Federacije BiH promet u trgovini na malo (bez 
PDV-a), u periodu I-IX 2013. godine, iznosio je 4,2 mili-
jardi KM.  

Sarajevski kanton posjetilo 281.224 turista 

U periodu I-X 2013. godine, Kanton Sarajevo je posjeti-
lo ukupno 281.224 turista, što je za 19,3% više u odnosu 
na uporedni period 2012. godine. Broj stranih turista je za 
26,6% veći nego lani i čini 85% ukupnog broja ostvarenih 
posjeta. U strukturi posjeta stranih turista najviše dola-
zaka u oktobru 2013. godine ostvarili su turisti iz Turske 
(19,9%), Hrvatske (18%), Slovenije (9,7%), Srbije (5,1%) te 
Njemačke (3,9%) i Južne Koreje (3,9%).
	 Broj ostvarenih noćenja u Kantonu Sarajevo u pe-
riodu I-X 2013. godine iznosio je 545.790, što je za 21,4% 
više u odnosu na isti period prošle godine. Strani turisti su, 
u odnosu na prošlu godinu, ostvarili 27,8% više noćenja, a 
domaći 5% manje. U strukturi ostvarenih noćenja stranih 
turista u oktobru 2013. godine prednjače turisti iz Turske 
(18,5%), Hrvatske (15,8%), Slovenije (7,8%), Srbije (5%),  
Njemačke (4,4%), Južne Koreje (2,3%), itd.
	 Na nivou Federacije BiH, u periodu I-IX tekuće 
godine, zabilježeno je ukupno 454.159 dolazaka i 908.020 
ostvarenih noćenja. Broj dolazaka je u odnosu na upored-
ni period prošle godine veći za 15,8%, a broj noćenja za 
13,1%. Strani turisti su činili 72,9% ukupnog broja posjeta 
i 74,3% ukupnog broja ostvarenih noćenja.

U privredi zaposleno 66.806 lica

Ukupan broj zaposlenih lica u Kantonu Sarajevo na kraju 
oktobra 2013. godine iznosio je 128.795, što je za 1,1% ma-
nje u odnosu na oktobar 2012. godine.
	 Ukupno je u privredi zaposleno 66.806 lica, što je 
u odnosu na oktobar prošle godine manje za 2,5%. U okvi-
ru privrede Kantona Sarajevo najveći broj zaposlenih regi-
strovan je kod djelatnosti trgovine (34%), zatim u prerađi-
vačkoj industriji (18,6%), prijevozu, skladištenju i vezama, 
(15,9%) te u građevinarstvu (10,1%). 
	 Porast broja zaposlenih u privredi zabilježen je 
kod djelatnosti vađenja ruda i kamena (3,7%), dok ostale 
privredne grane bilježe smanjenje broja zaposlenih. Naj-
veći broj zaposlenih smanjen je kod djelatnosti trgovine 
(-4,2% ili 1.007 lica), zatim djelatnosti prerađivačke indu-
strije (-2,6% ili 327 lica), u oblasti građevinarstva (-2% ili 
139 lica), u proizvodnji i snabdijevanju električne energije, 
vode i gasa (-1,6% ili 51 lice) kod prijevoza, skladištenja 
i veza (-0,9% ili 99 lica), kod finansijskog posredovanja 
(-0,8% ili 44 lica), itd.
	 U vanprivrednim djelatnostima zabilježen je po-
rast broja zaposlenih kod djelatnosti javne uprave i odbra-
ne za 2% (414 lica), u obrazovanju za 1,6% (160 lica), te u 
zdravstvu za 0,6% (53 lica). Broj zaposlenih se smanjio kod 

ostale javne komunalne, društvene i vlastite djelatnosti za 
3% (310 lica), te kod djelatnosti poslovanja nekretninama, 
iznajmljivanju i poslovnim djelatnostima za 0,2% (19 lica). 
Broj zaposlenih u vanprivredi, u odnosu na oktobar 2012. 
godine, povećan je za 0,5% te iznosi 61.989 zaposlenih lica. 
Odnos zaposlenih u privredi i vanprivredi u oktobru teku-
će godine bio je 51,9:48,1.
	 Na nivou Federacije BiH, prema posljednjim 
objavljenim podacima u septembru 2013.godine, registro-
vano je ukupno 436.137 zaposlenih ili 0,4% manje u odno-
su na uporedni mjesec prošle godine.

Stopa nezaposlenosti u KS 36%

Broj registrovanih nezaposlenih lica na kraju oktobra te-
kuće godine, prema podacima JU Službe za zapošljavanje 
Kantona Sarajevo, u Kantonu je iznosio 72.454, što je jed-
nako broju nezaposlenih registrovanih u istom mjesecu 
prošle godine. 
	 Najveći broj nezaposlenih lica prema kadrovskoj 
strukturi zabilježen je kod radnika sa srednjom stručnom 
spremom (21.500 ili 29,7%), zatim kod nekvalifikovanih 
radnika (21.072 ili 29,1%), te kod kvalifikovanih radnika 
(19.624 ili 27,1%). Na navedene tri kadrovske strukture ot-
pada 85,9% ukupne nezaposlenosti u Kantonu Sarajevo. I 
ovo je jedan od pokazatelja stanja u privredi koje nije u sta-
nju zadržati ni postojeći broj zaposlenih, a kamoli primiti 
novu radnu snagu.
	 Stopa nezaposlenosti u Kantonu Sarajevo u mjese-
cu oktobru iznosila je 36%.
	 U Federaciji BiH je na kraju mjeseca oktobra regi-
strovano 391.155 nezaposlenih lica ili 2,4% više u odnosu 
na isti mjesec prošle godine. 

Prosječna neto-plaća 1.029 KM

Prosječna neto-plaća u Kantonu Sarajevo u septembru 
2013. godine iznosila je 1.029 KM, što je za 2,7% više u 
odnosu na septembar prošle godine. 
	 Najveće neto-plaće isplaćene su u djelatnostima fi-
nansijskog posredovanja (1.475 KM), proizvodnji i snabdi-
jevanju električnom energijom, plinom, parom i klimatiza-
ciji (1.451 KM), javnoj upravi (1.360 KM), informacijama 
i komunikacijama (1.175 KM), te u zdravstvu (1.060 KM). 
S druge strane, najniže prosječne neto-plaće zabilježene su 
kod djelatnosti hotelijerstva i ugostiteljstva (579 KM), gra-
đevinarstva (660 KM), administrativne i pomoćne uslužne 
djelatnosti (670 KM), trgovine (733 KM) te prerađivačke 
industrije (744 KM).
	 Na nivou Federacije BiH, prosječna neto-plaća 
isplaćena u septembru tekuće godine iznosila je 832 KM, 
što je više u odnosu na septembar 2012. godine za 1,8%.
	 Prosječna neto-plaća isplaćena u Kantonu Saraje-
vo u oktobru 2013. godine veća je od prosječne neto-plaće 
u Federaciji za 23,7% ili 197 KM.

Cijene zadržale prošlogodišnji nivo

Indeks potrošačkih cijena za period I-X 2013. godine, na 
nivou Federacije BiH, pokazuje da su cijene u posmatra-
nom periodu na istom nivou kao i u periodu I-X prošle 
godine. Značajniji rast cijena zabilježen je kod trgovine al-
koholnim pićima i duhanom (6,9%), obrazovanja (1,8%), 
stanovanja, voda, el.en., plin (1,4%), rekreacije i kulture 
(1,4%), itd. Pad cijena registrovan je kod odjeće i obuće 
(-11,1%), u zdravstvu (-4,3%), te prijevozu (-1,4%). 
	 Cijene proizvođača industrijskih proizvoda, u 
periodu I-X 2013. godine u odnosu na isti period prošle 
godine, manje su za 1,9%. Rast cijena među glavnim in-
dustrijskim grupacijama zabilježen je samo kod trajnih 
proizvoda za široku potrošnju (0,1%), dok su ostale gru-
pacije zabilježile pad cijena, kako slijedi: energija (-4,1%), 
intermedijarni proizvodi, osim energije (-1,4%), kapitalni 
proizvodi (-1,7%) te netrajni proizvodi za široku potrošnju 
(-0,6%).
	 Prema područjima i odjeljcima klasifikacionih dje-
latnosti u periodu I-X 2013 u odnosu na isti period 2012. 
godine došlo je do slijedećih promjena cijena proizvođača 
industrijskih proizvoda u FBiH:
•	 vađenje ruda i kamena -0,1%,
•	 prerađivačka industrija -1%,
•	 proizvodnja i snabdijevanje el.en.,gasom, parom i kli-

matizacija -7,7%,
•	 snabdijevanje vodom; uklanjanje otpadnih voda; 

upravljanje otpadom te djelatnost sanacije okoliša 
-2,9%.

	 U okviru prerađivačke industrije najveći rast ci-
jena ostvarile su djelatnosti proizvodnje električne opre-
me (3,3%), proizvodnje hemikalija i hemijskih proizvoda 
(3,4%), te proizvodnja kože i srodnih proizvoda (2,9%). 
Najveći pad cijena je zabilježen je kod proizvodnje osnov-
nih farmaceutskih proizvoda i preparata (-9,2%) te kod 
proizvodnje duhanskih proizvoda (-7,5%).

Izvoz Kantona Sarajevo porastao za 26,8%

	 Robna razmjena Kantona Sarajevo za period I-X 
2013. godine iznosi 3.735 miliona KM, što predstavlja po-
većanje od 5,5% u odnosu na isti period prošle godine, te 
u ukupnoj robnoj razmjeni BiH sa svijetom učešće privre-
de Kantona Sarajevo iznosi 19,08%, a u razmjeni Federacije 
BiH 29,02%. 
	 U posmatranom periodu došlo je do povećanja 
ukupnog obima vanjskotrgovinske razmjene na nivou Fede-
racije BiH za 1,1%, a na nivou BiH za 0,3%.
	 Izvoz privrede Kantona Sarajevo u posmatranom 
periodu dostigao je iznos od 774 miliona KM, što predstav-
lja povećanje od 26,8% u odnosu na isti period 2012. godine. 
Učešće privrede Kantona Sarajevo u izvozu BiH iznosi svega 
11,06%, a u izvozu Federacije BiH 16,59%.
	 Uvoz je ostvaren u iznosu od 2.961 milion KM i 
predstavlja povećanje za 1,1% u odnosu na period I-X 2012. 
godine. U uvozu Bosne i Hercegovine privreda Kantona 
Sarajevo učestvuje sa 23,55%,  a u uvozu Federacije BiH sa 
36,10%.
	 Osvareni deficit u Kantonu Sarajevo iznosi 2.187 
miliona KM, što predstavlja smanjenje za 5,6% u odnosu na 
isti period prethodne godine i čini 61,83% ukupnog deficita 
Federacije BiH, odnosno 39,24% od ostvarenog deficita na 
nivou BiH. 
	 Pokrivenost uvoza izvozom na nivou Kantona Sa-
rajevo je 26,13% i veća je za 25,3% u odnosu na ostvareni 
stepen pokrivenosti u istom peroidu 2012. godine. Na nivou 
Federacije BiH stepen pokrivenosti je 56,8%, a na nivou ze-
mlje 55,6%. 
	 Federacija BiH učestvuje u izvozu BiH sa 66,66%, a 
Republika Srpska sa 29,38%, a u uvozu BiH, Federacija BiH 
učestvuje sa 65,24%, a RS 29,35%.

Da rezimiramo 

Ostvareni negativni trendovi privrednih kretanja u Kan-
tonu Sarajevo, u posmatranom periodu tekuće godine, kod 
većine ključnih oblasti (industrija, trgovina, oblast rada i 
radnih odnosa), posljedica su vrlo nestabilne političko-eko-
nomske situacije u zemlji i, u skladu sa tim, stvorenog am-
bijenta za poslovanje. 

Aktuelna vlast, kojoj je u obavezi da kreira što povoljniji 
ambijent za poslovanje privrede, pokazala je veoma ni-
zak stepen odgovornosti spram privrede kao glavnog izvo-
ra budžetskih sredstava. Vlast je trebala da svakodnevno 
„osluškuje“ glas privrede, te da registrovane probleme, sa 
komorama, kao svojim partnerima u kreiranju ambijenta 
za rad, prevazilazi i otklanja iste, donoseći urgentne mjere 
podsticaja i pomoći.

Dinamika industrijske proizvodnje u KS

Glavne industrijske grupacije
Indeks  

I-X 2013/I-
X 2012

Intermedijarni proizvodi 100,8

Energija 81,9

Kapitalni proizvodi 141,2
Trajni proizvodi za široku potrošnju 84,9
Netrajni proizvodi za široku potrošnju 97,0

Rast industrijske proizvodnje
Indeks  

X 2013/X 
2012

Proizvodnja gotovih metalnih 
proizvoda, osim mašina i opreme 181,1

Proizvodnja ostalih nemetalnih 
mineralnih proizvoda 156,8

Proizvodnja duhanskih proizvoda 144,8
Proizvodnja računara te elektroničkih i 
optičkih proizvoda 142,0

Proizvodnja električne opreme 141,3

Proizvodnja hemikalija i hemijskih 
proizvoda 130,6

Popravak i instaliranje mašina i opreme 128,9

Proizvodnja kože i srodnih proizvoda 123,0

Prerada drveta i proizvoda od drveta 
i pluta osim namještaja; proizvodnja 
predmeta od slame i pletarskih 
proizvoda

121,4

Proizvodnja proizvoda od gume i 
plastičnih masa 112,0

Proizvodnja prehrambenih proizvoda 106,2

Proizvodnja motornih vozila, prikolica 
i poluprikolica 105,7

Pad industrijske proizvodnje
Indeks  

X 2013/X 
2012

Ostala prerađivačka industrija 93,8
Proizvodnja osnovnih farmaceutskih 
proizvoda i farmaceutskih preparata 90,6

Proizvodnja namještaja 85,8
Štampanje i umnožavanje snimljenih 
zapisa 80,4

Proizvodnja odjeće 64,4
Proizvodnja koksa i rafiniranih naftnih 
proizvoda 53,7

Proizvodnja pića 53,3
Proizvodnja baznih metala 45,2
Proizvodnja mašina i uređaja, d.n.  

	 Na poziv Privredne komore Beograda, a na 
osnovu Sporazuma o saradnji komora Beograda i Sarajeva, 
predsjednik Privredne komore Kantona Sarajevo je krajem 
godine prisustvovao sastancima na kojima je razmatran 
Zakon o jedinstvenom komorskom sistemu Srbije, kao i 
pozicioniranje regionalnih privrednih komora u novom 
komorskom sistemu, sa aspekta rješenja i iskustava u radu 
privrednih komora u Bosni i Hercegovini, Federaciji BiH i 
Kantonu Sarajevo koje posluju na principima dobrovoljnog 
članstva.
	 Predsjednik Privredne komore Kantona Sarajevo 
je u dužem izlaganju prenio desetogodišnje iskustvo rada 
privrednih komora u FBiH i Kantona Sarajevo na osnovama 
dobrovoljnog članstva. Zaključeno je da su prenesena 
iskustva dragocjena za dalje faze izrade novog Zakona o 
komorama u Republici Srbiji, na čemu je predsjedniku 
upućena posebna zahvalnost. 
	 Ovom prilikom zajednički je ocijenjeno da bi 
dobro bilo organizovati i održati savjetovanje svih komora 
u regionu, kako bi se iznašla odgovarajuća rješenja u pravcu 
prilagođavanja i unapređenja rada privrednih komora 
novim zahtjevima privrede i njihovih članova, i spriječio 
eventualni nestanak komora na ovim prostorima.

	 Dogovoreno je da se nastave aktivnosti na jačanju 
saradnje u smislu pokretanja onih servisa koji će članovima 
komora omogućiti brže kontakte, veću konkurentsku 
sposobnost i veći stepen poslovne saradnje u regionu. U 
tom kontekstu dobro bi bilo uspostavljati češće kontakte 
između članova  komora, kroz biznis forume i razmjenu 
privrednih delegacija.

Iskustva poslovanja na prinicipima dobrovoljnog članstva

Savjetovanje komora u regionu

Inicijative
Sa namjerom da pruži puni doprinos u kreiranju 
zakonodavno-privrednog ambijenta, Privredna 
komora Kantona Sarajevo je u periodu novembar-
decembar, uz konsultacije sa članovima, razmatrala 
niz zakonskih rješenja, od općinskog do državnog 
nivoa, kao što su:
•	 Zakon o oduzimanju nelegalno stečene imovine 

Federacije Bosne i Hercegovine, 
•	 Nacrt odluke o dodjeli u zakup poslovnih zgra-

da i prostorija Općine Centar Sarajevo
•	 Prijedlog Zakona o inspekcijama, 
•	 Prioritetno smanjenje fiskalnih i parafiskalnih 

opterećenja privrede, 
•	 Izmjene i dopune Zakona o javnim nabavkama, 
•	 Prijedlog Zakona o finansijskoj konsolidaciji 

privrednih društava u FBiH, 
•	 Prijedlog Zakona o izmjenama i dopunama Za-

kona o utvrđivanju i načinu izmirenja unutraš-
njih obaveza FBiH, 

•	 Prijedlog Zakona o zaštiti korisnika finansijskih 
usluga, 

•	 Nacrt Zakona o nedopuštenom oglašavanju,  
•	 Nacrt Zakona o izmjenama i dopunama Zako-

na o unutrašnjoj trgovini.
Mubera Kadrić

B2B PRODAJA

Seminar je namijenjen direktorima 
prodaje, supervizorima u prodaji, pro-
davcima u veleprodaji i ostalima koji 
rade prodaju sa poslovnim klijentima.

Cilj seminara: naučiti kako da shva-
timo prodajni proces, koja je uloga 

prodavca u njemu, koje su faze u B2B 
prodajnom razgovoru, kako da se pri-
premimo za prodajnu posjetu, izgra-
dimo adekvatan odnos sa kupcem, 
kako da postavljamo prava pitanja, na 
koji način da nastupimo prema po-
slovnom partneru i kako da kreiramo 
prezentaciju, na koji način da klijentu 
ponudimo rješenje problema. Nakon 
prodaje trebamo znati kako da zadr-
žimo B2B klijenta kroz postprodajnu 
uslugu, te kako da upravljamo rekla-
macijama kupaca. Također bismo 
trebali naučiti kako da koordinišemo 
odnos sa logistikom, kako da upotri-
jebimo osnovne pregovaračke taktike 
u B2B procesu i kako da posmatramo, 
odnosno »čitamo« klijenta. 

Partner: «Centar za ekonomiju d.o.o.» 
(Banja Luka, BiH).

Predavač: Miloš Todorović.

Program seminara: 
•	 pripreme za prodajnu posjetu,
•	 izgradnja odnosa sa kupcem,
•	 postavljanje pravih pitanja,
•	 nastup i prodajna prezentacija,
•	 ponuda rješenja,
•	 postprodajna podrška,
•	 upravljanje reklamacijama,
•	 koordinacija prodaje sa logisti-

kom,
•	 pregovaračke taktike u B2B pro-

cesu,
•	 govor tijela,
•	 prepoznavanje blefova i varki kod 

partnera u B2B procesu.

 Termin realizacije: januar

BANKARSKE GARANCIJE 
I AKREDITIVI

Svrha radionice je unapređenje znanja 
o efikasnoj primjeni garancija i akre-
ditiva u praksi, boljem razumijevanju 
svrhe korištenja, te mehanizama po-
slovanja sa ovim instrumentima fi-
nansiranja trgovine u domaćem i me-
đunarodnom poslovnom okruženju. 
Radionica je namijenjena menadžeri-
ma i zaposlenicima u prodaji/komer-

cijali i finansijama.

Ciljevi radionice:
•	 Prepoznavanje poslovnih potreba 

učesnika radionice i mogućnosti 
koje se pružaju u praksi  

•	 Upoznavanje sa pojmom i vrsta-
ma garancija i akreditiva,

•	 Upoznavanje sa bankarskim pro-
cedurama, praksom korištenja ga-
rancija i bankarskim troškovima,

•	 Upoznavanje sa jednoobraznim 
pravilima za rad sa garancijama 
na poziv i međunarodnom prak-
som u tom dijelu 

•	 Upoznavanje učesnika sa postu-
panjem sa garancijama na poziv

•	 Fokus na primjere iz prakse 

Radionicu će voditi Jasmina Nikšić-
Doder i Bilsana Burazerović, diplo-
mirane ekonomistice sa višegodišnjim 
iskustvom u bankarstvu.

Program radionice:
•	 Pojam i pravna priroda bankarske 

garancije i akreditiva 
•	 Bitni elementi 
•	 Vrste bankarskih garancija i akre-

ditiva i njihova primjena u praksi 
•	 Procedura izdavanja garancija i 

akreditiva u bankama 
•	 Rizik po garanciji/akreditivu za 

nalogodavca/korisnika i minima-
liziranje istog 

•	 Primjeri iz prakse (garancije, za-
htjevi za plaćanje,akreditivi, pro-
test, produženje roka, slučajevi sa 
istekom roka garancije/akrediti-
va) 

•	 Bankarski troškovi i provizije kod 
garancija i akreditiva 

•	  URDG758 
•	 Pismena forma bankarske ga-

rancije/akreditiva i usaglašavanje 
teksta sa dobavljačem/kupcem, 
pravilno definisanje teksta i datu-
ma u akreditivu 

•	 Kontragarancija 
•	 Protest garancije – aktiviranje, 

plaćanje po garanciji/isplata-na-
plata po akreditivu, usklađen pro-
test 

•	 Poništenje bankarske garancije/
akreditiva 

•	 Prava nalogodavca/korisnika po 
isteku roka važnosti garancije/
akreditiva i ugovor o nalogu 

Termin realizacije: januar

NAPREDNO POSLOVNO 
PREGOVARANJE -
POSTANITE VRHUNSKI 
PREGOVARAČ

Radionica je namijenjena voditelji-
ma odjela prodaje i nabave, direkto-
rima poduzeća, članovima uprave, 
te svim profesionalcima kojima su 
pregovaračke aktivnosti dio posla i 
ključ uspjeha.  Preporučuje se da su 
polaznici prethodno usvojili osnovna 
pregovaračka znanja i vještine koje 
se obrađuju na radionici "Učinkovito 
poslovno pregovaranje", ili da imaju 
značajno iskustvo iz područja prego-
varanja.

Ciljevi treninga:
Polaznici će na vrlo interaktivnoj ra-
dionici upoznati i  uvježbavati primje-
nu naprednih pregovaračkih vještina, 
presudnih za ugovaranje posla na 
željeni način ili postizanje cilja sa za-
htjevnim sagovornicima.  
Ta će im znanja i vještine omogućiti 
sofisiticiran, sistematičan i fleksibi-
lan pristup pregovaračkom procesu, 
uspješno mapiranje i analizu ciljeva 
sagovornika, kao i još bolje upoznava-
nje i gradnju željene strukture prego-
varačkog procesa.  

Sadržaj  radionice:
•	 Rezime osnovnih pregovaračkih 

vještina 
•	 Timsko/grupno pregovaranje 
•	 Koalicije 
•	 Internacionalno pregovaranje 
•	 Krizno pregovaranje 
•	 3D pregovaranje 
•	 Generacijsko pregovaranje 
•	 Emocionalna inteligencija u pre-

govaranju 
•	 Tri modela mapiranja sugovorni-

ka u pregovaranju 
•	 Video snimanje polaznika - pre-

govaranje sa zahtjevnim sugovor-
nikom 

Termin realizacije: februar

NAPLATA 
POTRAŽIVANJA

Bankarska platna obligacija-novi in-
strument platnog prometa

Svrha radionice je unapređenje znanja 
i razmjena iskustava u vezi sa načini-
ma i tehnikama naplate potraživanja u 
okviru aktuelnih uslova poslovanja uz 
naglasak na potrebu za instrumenti-
ma obezbjeđenja plaćanja te upozna-
vanje sa pojmom faktoringa kao jedne 
od mogućnosti za optimiziranje nov-
čanog toka. Radionica je namijenjena 
finansijskim menadžerima i zaposle-
nima u komercijali/prodaji i finansi-
jama.

Ciljevi radionice:
•	 Upoznavanje sa pojmom potraži-

vanja kao generatorom rasta pro-
daje

•	 Fokus na načine za optimiziranje 
osiguranja naplate potraživanja

•	 Upoznavanje sa instrumentima 
ubrzavanja novčanog toka

•	 Prezentiranje BPO – novog in-
strumenta plaćanja

•	 Upoznavanje sa pojmom fakto-
ringa i praktičnom primjenom 
faktoringa uz primjere

Predavači: Radionicu će voditi Jasmi-
na Nikšić-Doder, diplomirana ekono-
mistica sa višegodišnjim iskustvom 
u bankarskim poslovima i Muamer 
Hadžović, diplomirani ekonomista sa 
višegodišnjim iskustvom u različitim 
oblastima (bankarstvo, leasing, pri-
vreda).

Program radionice:
•	 Naplata potraživanja kao inter-

gralni dio prodaje
•	 Osiguranje naplate potraživanja
•	 Ubrzavanje novčanog toka
•	 BPO – novi instrument plaćanja
•	 Metode naplate dospjelih potraži-

vanja
•	 Otpis dospjelih potraživanja – im-

plikacije na novčane tokove
•	 Pojam faktoringa
•	 Domaći faktoring 
•	 Međunarodni faktoring
•	 Praktični primjeri - faktoring

Termin realizacije: februar 

Detaljnije informacije o 
svim planiranim temama, 
terminima realizacije edukacija, 
predavačima, partnerima, 
organizaciji edukacije po Vašim 
potrebama i željama, kao i 
drugom, možete pronaći na web-
stranici Komore www.pksa.com.
ba ili u Centru za edukaciju i 
informatičke poslove (telefoni: 
033/250-106, 250-116 i 250-
117). 

Efikasnija borba protiv organiziranog kriminala

Svaki pokušaj da se poboljša 
privredni ambijent je dobrodošao 
	 Svaki pokušaj da se stvori povoljniji privredni am-
bijent je jedan korak naprijed, pa je tako i set zakonskih 
rješenja koji je utvrdila Vlada Federacije BiH s ciljem efi-
kasnije borbe protiv organiziranog kriminala i korupcije i 
poboljšanja poslovnog ambijenta, u svakom slučaju dobro-
došao - izjavio je za Fenu predsjednik Privredne komore 
Kantona Sarajevo Kemal Grebo. 
 	 Korupcija, po njegovim riječima, predstavlja jedan 
od velikih problema koji su snažno utjecali na privredne 
tokove, u negativnom smislu, i krajnje je vrijeme da se u 
tom pravcu pokrenu ozbiljniji koraci i pronađu mehanizmi 
kako bi se stepen korupcije, ako ništa drugo, onda barem 
smanjio. 
	 - Teško da ćemo u potpunosti ukinuti korupciju, 
jer to niti jednoj državi nije uspjelo, ali bi, ipak, trebali i 
mogli smanjiti visoko učešće korupcije u mnogim dijelovi-
ma privređivanja - izjavio je Grebo. 
  	 Napomenuo je da donošenje zakona danas i nije 
toliki problem koliko je problem njihova provedba. Iz tih 
razloga, smatra Grebo, potrebno je pronaći adekvatne me-
hanizme da se ovi zakoni, koji budu usvojeni, dosljedno i 
provedu u praksi. 
	 - Posebno je važno, uz pooštravanje sankcija, ra-
diti i na uvođenju stimulativnih mjera koje će olakšati 
privrednicima da posluju u uvjetima bolje organiziranog i 
uređenog tržišta - istakao je Grebo. 
  	 Vlada bi, po njegovim riječima, trebala u nared-
nom periodu svoju aktivnost fokusirati na rješavanje ključ-
nih problema u privredi. 

  	 - Činjenica je da je sada jedan od najvećih proble-
ma privrede upravo velika opterećenost raznim porezima, 
doprinosima, fiskalnim i parafiskalnim opterećenjima. 
Stoga, u narednom periodu treba rješavati pitanja kako 
rasteretiti privredu i kako uspostaviti stimulativnije uvjete 
privređivanja - dodao je Grebo. 
  	 Jedini način da se ovaj problem ozbiljnije riješi, 
smatra Grebo, jeste da se provede nova porezna reforma, 
da se smanje opterećenja, odnosno da se rastereti cijena 
rada, a time bi se rasteretila i proizvodnja, a na drugoj stra-
ni da se optereti potrošnja, kroz povećanje stope PDV-a i 
uvođenje diferencirane stope PDV-a. 
 	 -Tako bi se smanjile stope PDV-a na one proizvo-
de/usluge koje su od krucijalne važnosti za život čovjeka, 
a povećale stope na proizvode i usluge koje imaju karakter 
luksuza. U tom slučaju povećala bi se opća potrošnja, a po-
većanjem opće potrošnje povećali bi se i budžetski prihodi 
- naveo je Grebo. 
	 Kada je u pitanju privreda, kako je dodao, smanje-
njem cijene rada, stvorili bi se povoljniji uvjeti, povećao bi 
se interes za osnivanje novih preduzeća, na jednoj strani, 
a na drugoj strani bi se povećala konkurentnost domaće 
proizvodnje. 
	 - Sigurno bi se smanjio utjecaj sivog tržišta i rada 
nacrno iz razloga što oni koji danas zapošljavaju nacrno i 
kriju plaće radnika da bi plaćali manje doprinose ne bi više 
imali interesa da to čine, jer bi opterećenja na plaću bila da-
leko niža nego što su sada, a pogotovo ako bi bile snažnije 
sankcije za rad nacrno - dodao je Grebo. 

Američka agencija za razvoj (USAID) i Švedska agencija za međunarodnu saradnju i razvoj (Sida) u narednih pet godina 
provodit će novi projekat lokalnog ekonomskog razvoja u BiH, nazvanog GOLD, kako bi pružili podršku lokalnoj 
zajednici u ostvarivanju ekonomskog rasta i razvojnih ciljeva. Projekat će implementirati Deloitte Consulting LLP u 
saradnji sa lokalnim partnerima.  
	 Direktor projekta Mark McCord i njegova zamjenica Almedina Šuvalija, posjetili su 11. novembra 2013. godine 
Privrednu komoru Kantona Sarajevo, gdje su sa predsjednikom Komore gosp. Kemalom Grebom i njegovim saradnicima 
razmijenili dosta korisne informacije i upoznali se sa radom Komore, kao i sa trenutnim statusom projekta i budućim 
aktivnostima. 
	 Kako to ističu, projekat GOLD će sa lokalnim zajednicama kreirati model ekonomskog rasta u budućnosti koji 
će biti primjenjiv u cijeloj zemlji, postavljajući temelje za održivi ekonomski rast. 
	 Predsjednik Komore ukazao je na ključne probleme u privredi Kantona Sarajevo i ogroman broj nezaposlenih, 
kao i na moguća rješenja tih problema. 
	 Kao dobar poznavalac komorskog sistema, gosp. McCord je istakao da će, cijeneći doprinos koji Komora može 
pružiti u postizanju istaknutih ciljeva biti razmatrana mogućnost njenog uključivanja u dalju realizaciju projekta.

Novi projekti - nove šanse za privredu Kantona Sarajevo

Projekat unapređenja lokalnog razvoja GOLD

Bosna i Hercegovina jedna je od šumom najbogatijih 
država u Evropi i svijetu. Čak 53 posto njene kopnene 
teritorije pokriveno je šumom i šumskim zemljištem. O 
kakvom prirodnom resursu je riječ, govori podatak da 
je globalna pokrivenost šumom 26, a evropska 34 posto. 
Ukupna površina šuma i šumskih zemljišta, bez obzira 
na tip vlasništva, na području Kantona Sarajevo iznosi 
82.998,88 ha, što je oko 65,43 posto od ukupne površine. 
Imajući u vidu funkcije šume i činjenicu da šume i šumska 
zemljišta zauzimaju značajnu površinu u Kantonu Sarajevo, 
jasno je da upravljanje i privređivanje šumama i šumskim 
zemljištem predstavlja vitalni državni interes.
	 Tim povodom Ministarstvo privrede Kantona 
Sarajevo u saradnji sa Šumarskim fakultetom Univerziteta 
u Sarajevu organiziralo je međunarodnu konferenciju 
posvećenu šumama Kantona Sarajevo pod nazivom “Šume 
– najznačajniji prirodni resurs Kantona Sarajevo”, koja 
je održana 29. novembra 2013. godine u Hotelu Bristol.  
Učešće u radu ove konferencije uzeli su i predstavnici 
Privredne komore Kantona Sarajevo. 
	 Na samoj konferenciji se govorilo o šumskim 
resursima u Kantonu Sarajevo, predstavljeni su projekti 
koji su planirani i koji bi se mogli realizirati efikasnim 
iskorištavanjem šumskih potencijala, a raspravljano je i o 
poteškoćama sa kojima se institucije iz oblasti šumarstva 
suočavaju na terenu.
	 Ministar privrede KS mr.sc. Emir Hrenovica 
govorio je o aktivnostima Ministarstva u oblasti šumarstva, 
kao i potencijalima kvalitetnog brendiranja šuma u BiH 
na način da budu lokalno, ali i globalno prepoznatljive 
i zaštićene. Dekan Šumarskog fakulteta UNSA prof.dr. 
Mirza Dautbašić prezentovao je studijske programe kroz 

koje fakultet nastoji na najprihvatljiviji način prenijeti 
stečena znanja o unapređenju šuma i šumskog zemljišta 
kao prirodnog resursa. Direktor Uprave za šumarstvo 
Kantona Sarajevo Samir Fazlić govorio je o neposrednoj 
zaštiti državnih šuma putem čuvarske službe, te prezentirao 
podatke o stanju i razvoju šuma i šumskog zemljišta 
na području Kantona, kao i o načinu kako je Uprava 
učestvovala u finansiranju mnogobrojnih projekata.
	 U nastavku predavanja učesnici konferencije 
su imali priliku čuti više informacija od direktora KJP 
„Sarajevo-šume“ Nermina Demirovića o "Ulozi i značaju 
KJP 'Sarajevo-šume' d.o.o. Sarajevo u očuvanju i korištenju 
najznačajnijeg prirodnog resursa Kantona Sarajevo". Cilj 
ove prezentacije je bio predstaviti preduzeće sa aktivnostima 
koje provodi na uzgoju i zaštiti šuma, a ne samo korištenju 
prirodnog resursa, kao i saradnji sa ostalim kako vladinim 
tako i nevladinim organizacijama koje koriste općekorisne 
funkcije šume. Tokom Konferencije učesnici su također 
imali priliku upoznati se sa aktivnostima i rezultatima do 
sada realiziranih projekta Srednje škole za okoliš i drvni 
dizajn iz Sarajeva.
	 Posebno zanimljivo je bilo predavanje Prof. 
Margaret A. Shannon, zamjenice koordinatora divizije 
za šumarstvo i ekonomiju IUFRO-a (Međunarodnog 
udruženja za istraživanje šumskih resursa) sa prezentacijom 
"Istraživanje šumskih resursa na globalnoj razini: Zašto je 
potrebno kvalitetno upravljanje šumama“.

Prva međunarodna konferencija posvećena šumskim potencijalima: 

„Šume – najznačajniji prirodni 
resurs Kantona Sarajevo“

Kako ponovo privući klijenta 
	

„Kako ponovo privući klijenta koji je nezadovoljan pruženom uslugom“ naziv 
je jednodnevne radionice održane u Privrednoj komori Kantona Sarajevo, 11. 
decembra 2013. godine. Među polaznicima ove zanimljive edukacije bili su 
većinom prodavači u veleprodaji i maloprodaji, šalterski radnici, komercijalisti i 
ostali koji rade sa klijentima.
	 Cilj je bio predstaviti učesnicima radionice četiri nivoa u pružanju usluga 
klijentima, naučiti ih kako da nadmaše njihova očekivanja, na koji način da 
ponovo pridobiju lojalnost onih nezadovoljnih pruženom uslugom, te kako da 
upravljaju emocijama zahtjevnih klijenata. 
	 Partner Privredne komore Kantona Sarajevo u realizaciji ove radionice 
bio je Centar za ekonomiju d.o.o. iz Banja Luke, a radionicu je vodio Miloš 
Todorović, diplomirani ekonomista koji posjeduje bogato konsultantsko i 
predavačko iskustvo, poslujući sa firmama iz Bosne i Hercegovine i regiona.

Bankarske garancije i akreditivi 

	 “Bankarske garancije i akreditivi” tema je radionice koja je okupila oko 
30 polaznika, uglavnom menadžere i zaposlenike u prodaji, koji su iskazali interes 
da unaprijede svoje znanje o efikasnoj primjeni ovih instrumenata finansiranja 
trgovine u domaćem i međunarodnom poslovnom okruženju. Radionica je 
održana u Sarajevu, 28. novembra 2013. godine, a u organizaciji Centra za 
edukaciju i informatičke poslove Privredne komore Kantona Sarajevo. 
	 Program radionice je, između ostalog, obuhvatio upoznavanje učesnika 
sa pojmom i vrstama garancija i akreditiva, bankarskim procedurama, praksom 
korištenja garancija i bankarskim troškovima, jednoobraznim pravilima za 
rad sa garancijama na poziv i međunarodnom praksom u tom dijelu, zatim sa 
postupanjem sa garancijama na poziv, uz fokus na vrlo zanimljive primjere iz 
prakse.
	 Radionicu su vodile Jasmina Nikšić-Doder i Bilsana Burazerović, 
diplomirane ekonomistice sa dragocjenim iskustvom u bankarstvu.






